
Sþ. 578. Tillaga til þingsályktunar
imi að tryggja Kennaraskóla íslands hentugt land við ja rðh ita  i sveit.

F lm.: Gísli Guðmundsson, Páll Þorsteinsson.

Alþingi á lyk tar  að fela rík isstjórninni að gera ráðstafan ir  til að tryggja Kenn- 
araskóla íslands hentugt land við jarðhita  í sveit, með það fyr ir  augum, að þar verði 
reist hús handa skólanum, þegar þörf gerist og fé er veitt til í fjárlögum. Velja skal 
staðinn með tilliti til þess, að þar verði ja fn fram t heimavistarskóli fy r ir  börn  í einu 
eða fleiri fræðsluhverfum.

G r  e i n a r  g e r  ð .
Nú liggur fyr ir  Alþingi fruinvarp um breytingar á Kennaraskóla íslands. Var 

efni þessarar tillögu flutt sem breytingartillaga við það frv., en tekin aftur, eftir sam- 
kornulagi, með því að ýmsum þótti rcttara, að hún kæmi fram sein sérstakt mál í 
þinginu.

Þess getur tæpast orðið mjög langt að bíða, að byggt verði að nýju  v fir  kennara- 
skólann. Telja flutningsmenn a^skilegt, ef svo mætti verða, að skólanum yrði þá 
ákveðinn staður í sveit, þar sern nóg væri landrými og jarðhiti  til afnota. Slík ákvörð- 
un m un hins vegar þurfa  meiri undirbúning og athugun en nú þegar er fyr ir  hendi. 
En eftirspurn eftir löndum á jarðhitasvæðum er orðin svo mikil, að ástæða þykir 
til, að tryggt verði Iand handa skólanum, sem tiltækilegt sé, ef sú stefna verður 
tekin að reisa hann  á slíkum stað.

Ef kennaraskólinn verður re istur í sveit, þarf hann  að fá talsvert af ræktanlegu 
landi til umráða. Þ a r  þarf  að vera hægt að halda námskeið fyr ir  kennaraefni og kenn- 
a ra í garðrækt og trjáræ kt,  og k ennara rn ir  þyrftu  að geta fengið nokkurt  land til 
eigin nota, ef þeir óska þess.


